
میں نبی صلى الله عليه وسلم کی خدمت میں حاضر ہوا، جب کہ آپ صلى الله عليه وسلم کو سخت
بخار تھا۔

ابن مسعود رضی اللہ عنہ سے روایت ہے، وہ بیان کرتے ہیں کہ میں نبی صلى الله عليه وسلم کی خدمت میں حاضر ہوا، جب
کہ آپ صلى الله عليه وسلم کو سخت بخار تھا۔ میں نے آپ صلى الله عليه وسلم کو چھو کر دیکھا اور کہا:آپ کو تو بہت تیز بخار ہے۔ آپ صلى الله عليه وسلم نے

فرمایا: ”ہاں، مجھے تم میں سے دو آدمیوں کے برابر بخار ہوتا ہے“۔
[صحیح] [متفق علیہ]

ابن مسعود رضی اللہ عنہ بیان کرتے ہیں کہ وہ نبی صلى الله عليه وسلم کی خدمت میں حاضر ہوئے جب کہ آپ صلى الله عليه وسلم شدید بیماری میں
مبتلا تھے۔انھوں نے اپنا ہاتھ بڑھا کر کہا: یا رسول اللہ! بیماری کے دوران آپ پر بہت سخت تکلیف آتی ہے۔ آپ صلى الله عليه وسلم
نے انھیں بتایا کہ آپ صلى الله عليه وسلم کو بیماری کے دوران اتنی سخت تکلیف ہوتی ہے، جتنی ہم میں سے دو آدمیوں کو ہوتی ہے

اور ایسا اس لیے ہوتا ہے؛ تاکہ آپ صلى الله عليه وسلم صبر کے بلند مراتب کو پا سکیں۔

